
Raddidus ja Raddidusdajmadahka

Stahtaministar ja stahtarade

Rijkabiejve sahkaulmusj juohkka valljima mannela oajvvadusajt bukta ada stah-
taminisstarij. Stahtaministar de valljiduvva rijkabiejves ja dahkamusav oadtju
raddidusav vuododit. Raddidus, stahtaminisstaris stivrridum, Svierigav stivrri.
Raddidusan la stahtaministar ja moadda stahtarade, dat javlla minisstara, guh-
tik avdasvasstadusguovlojn.

Navti raddidus bargga

Raddidus stivrri Svierigav ja | dlgadiddje bargon dahkat ja rievddadit lagajt ja
mahtta navti sebrudakavdedimev gajkkasattjat bajnatjit. Raddidusan la av-
dasvasstadus rijkabajvvaj ja hahttu adnet rijkabiejve darjav tjadadittjat ietjas
politijkav.

Raddidus rijkav stivrri, mij merkaj raddidus iehtjadij siegen:

* oajvvat lahkaoajvvadusaijt rijkabajvvaj

* dajmat rijkabiejve marradusaijt

* avdasvasstadusav adna budjehtas maijt rijkabiejvve | mierredam

« avdas Svierigav EUan

* sadot ietja stahtaj

» stivrri stahta dajmav

* mierret sierra tjuottjudusassijijn, massta ij ietja fabmudahka avdasvas
stadu sav valde.

Rievddadisajt majt raddidus sihta tjadadit habmaduvvi oajvvadusan, nav
gahtjodum proposisjavna, ma guodeduvvi rijkabiejve mierredibmaj. Raddidus
garvet aj oajvvadusav stahta budjahttaj.

Ga raddidus la mierredam assjen, buojkulvissan ada laga birra jali stahtabud-
jehta birra, de | raddidusa dahkamus rijkabiejve marradusav tjadadit. Jus ada
lahka bukta viesajdiddje oadtju ada riektajt jali valggogisvuodajt de merkaj aj

ada dahkamusajt fabmudahkaj mij assjes avdasvasstadusav adna.

Aktisasj marradusa

Raddidus mierret aktisasj marradusajt gajkka raddidusassjijn raddidustjahka-
nimijn ma li juohkka vahko. Binnemusat vihtta stahtarade hahttuji arrot sadji-
hin vaj raddidus galgga mahttet mierredit. Raddidusmarradusa li formalalasj
manemus instanssa guhka mierredimprosessan. Raddidusmarradusa avddal la
alu moadda mano barggo virggeulmusjmieren. Muhttijn assje mahtta guosskat
moatte stahtarade avdasvasstadusguovluj. Dalloj galgga sija barggijs aktisattjat
garveduvvat. Gajkka stahtarade hahttuji arrot avtamielalattja marradusa birra
sabadit avddal ga giehtadaladuvva raddidustjahkanimen.

Bajkoj 6000 raddidusmarradusa giehtadaladuvvi juohkka jage. Diededibme
gavnnu regeringen.se mierredime avddala ja mannela.

Navti Raddidusdajmadahka bargga

Raddidusdajmadahka | fabmudahka mij doajmma raddidusa juohkusin ja rad-
didusav doarjju bargon Svierigav stivrrit ja allidit ietjas politijkav. Raddidusdaj-
madagan la Stahtaradedajmadahka, departementa ja Tjuottjudusassudahka.
Raddidusdajmadagan li bajkoj 4 500 bargge, majs bajkoj 200 li politijkalattjat

virggaj biejadum. Raddidusmalssomin virggaj biejadum bargge hiejtti ga gudi
alla politijkalattjat virggaj biejadum joarkki ietjasa bargov.

Stahtaradedajmadahka jadet ja aktit bargov Raddidusdajmadagan ja avdasvas-
stadusav adna Svieriga EU-politijka aktidimes. Stahtaministar la oajvve Stah-
taradedajmadagan. Juohkka deparetmenta stivran gavnnu akta gitta galmma
minisstara, majs akta | departemanntaoajvve. Tjuottjudusassudaga oajvve |
tjuottjudusoajvve, gut la virggeulmus;j.

Virggeulmutja raddidusav viehkedi vuodojt avdedit ja oajvvadusajt umasse
raddidusmarradusajda garvedit ja guoradallat assijijt goappatjaga rijkalasj ja
rijkajgasskasasj hames. Lahkaasadimprosassa ja budjahttaprosassa gullu
stuoramus barggodahkamusajda. Virggeulmutja barggi aj stahta fabmudag3j
stivrrimijn ma li farttahasj departementaj vuollasattja.

Barggo Europa Unijavnan (EU) guosska gajkka departementaj doajmmaij, ja
virggeulmutja gajkka departementajs avdasti Svierigav EUan ja garvedi assijijt
EU-tjahkanimij avddala.

Svierigin la bajkoj 100 &lggorijkafabmudaga. Alggorijkafabmudaga li mija am-
bassada, avdastiddje, delegasjavna ja konsulahta. Aktan bajkoj 400 honorerra-
konsulahtaj dahki alggorijkaavdastimev.

Raddidusdajmadaga doajmma

Juohkka departementa oajvve | stahtarade, dat javlla ministar. Departemen-
tan manhtti aj ienep stahtarade gavnnut ga departemanntaoajvve. Sijan la de
avdasvasstadus sierra assjijs. Juohkka stahtaraden la barggojuogos politijka-
lattjat virggdj biejadum virggeulmutjijs, buojkulvissan stahtatjalle, politijkalasj
assjedabdde ja prassatjalle.

Barggomarnandepartemannta

Barggomarnandepartementa avdasvasstadusguovlo: barggoiellempolitijkka,
barggomarnanpolitijka, integrasjavnnapolitijka, nuppastimassje, ulmutjij riekta
rijkalattjat, svieriga viesajdimvuohta ja unneplahkopolitijkka.

Finanssadepartemannta

Finanssadepartementa avdasvasstadusguovlo: ekonomalas;j politijkka, stahta
budjahtta, varropolitijkka, finanssamarnanassije, spellaassje, rijkajgasskasas;j
ekonomalasj aktisasjbarggo, vidnudaga stahta gjggomijn ja kommuvnnaekono-
middja ja lahkaasadibme.

Varjjofabmodepartemannta

Varrjofabmodepartementa avdasvasstadusguovlo: tjoahkkevarjjofabmo, suodje
ja garvesvuohta vahagijda, hiehtegarvesvuohta, rijkajgasskasasj rafeavdedim
dago, almmukriekta rijdojn doarrorajdoj ja sihkarvuohtapolitijkalasj suolledieh-
totjoaggemassje. underrattelsefragor.

Justitiedepartemannta

Justitiedepartementa avdasvasstadusguovlo: vuodolaga ja lahkaasadibme
straffariektan, sivijllariektan ja prosassariektan, migrasjavnna- ja darvvobajke-
politijkka, assje armo birra riektaassjen ja sierra ietja riektaassje, demokratidd-
japolitijkka ja oassteassje.

Kultuvrradepartemannta

Kultuvradepartementa avdasvasstadusguovlo: kultuvrra ja kultuvrrabarggij
vidjura, kultuvrraarbbe, media, filmma ja idrahtta.

Lanndadafodeparteménnta

Lanndadafodepartementa dvdasvasstadusguovlo: ednambarggo ja birasassje
ednambargon, lanndadafoavdedibme, miehttsebarggo, guollim ja tjahtjeavkkim,
boatsojaladus, sameassje, sjattadakaladus, judossuodje ja judosvarresvuohta,
biebmo, bivddo ja iellesujtto ja alep ahpadus ja atsadibme arealladladusajn.

Birasdepartemannta

Birasdepartementa avdasvasstadusguovlo: selkadis sahtebiras, klimahtta,
merra, tjahtje, biologalasj moattevuohta, luonndosuijtto, birasulmmevuogada-
hka, rijkajgasskasasj birasaktisasjbarggo, aktelasj birra mannam, atomasihkar-
vuohta ja labttjimsuodje, biraslahkaasadibme, birasteknijkka ja birasatsadibme.

Aladusdeparteminnta

Aladusdepartementa avdasvasstadusguovlo: dajvak avdedibme, energsijiddija,
dalvudime ja infrastruktuvrra, IT ja pavssta ja dladusiellem. Aladusiellem &v-
dasvasstadusguovllo sisanet vidnudallam ja entreprenerravuohta, gahpustal-
lamfabmo ja dadjmalasj marnana ja atsadibme ja innovasjavnna darbboulmijn.

Sosialadepartementa

Sosialadepartementa avdasvasstadusguovlo: varresvuohta- ja skihpasuijtto,
almmukvarresvuohta, manaj riekta, sahtusvuohta, vuorrasijhukso, sosialadi-
evnastus, skihpaoadjo, pensjavna, ja ekonomalasj fuolkkedoarjja, stahta tju-
ottjudus, arudahka, bidtjim ja jahkkosebrudahka.

Ahpadusdeparteménnta

Ahpadusdepartementa avdasvasstadusguovlo: &vddaskavlla ja skavlla, univer-
sitahtta ja allaskavlla, atsadibme, allessjattukahpadus, ahpadus dadjadimfunk-
sjavnnavuoledimijda, darogielladhpadus sisijahttijda, almmukahpadus, ilm-
medoajmma, buohtaarvvo, nuorapolitijkka ja politijkka sivijllasebrudahka.

Alggorijkadepartemannta

Alggorijkkadepartementa avdasvasstadusguovlo: alggorijka- ja sihkarvuohta-
politijkka, avdedibme varaldin ja doarjja, oasestimpolitijkka, viehkke svieriga
viesajdiddjijda alggorijkan, almmukriekta ja rijkajgasskasasj ulmutjijriekta, doar-
ronavoj eksparttagahttjo, rijkajgasskasasj aktisasjbargo rijkaj ja dajvaj ja oases-
tim-, investerim- ja Svierikdvddanahttem.

Letjan ga departementa gavnnu aj gajkbadjasasj organisasjavnna:

Stahtaradefabmudahka

Stahtaradefabmudaga dahkamus la jadedit ja aktidit bargov Raddidusdajmada-
gan ja avdasvasstadusav adnet Svieriga EU-politijka aktidimes. Stahtaradefab-
mudagan gavnnu stahtaminisstara ja EU-minisstara dajmadahka.

Tjuottjudusassudahka

Tjuottjudusassudahka | Raddidusdajmadaga aktisasj luohkko ja avdasvas-
stasusav adna departemanttagajkbadjasas;j tjuottjudusassjijs. Sisanet iehtjadij
siegen rievddadis- ja adastimassijijs raddidusdajmadagan, fabmudaga eko-
nomiddja, barggovaddeassiijt, mahttudaklasedibme, IT-doarjja, girjjevuorkka,
arkijvva ja diaria, ja diededibme ja kommunikasjavnna.

Fabmudaga

Juohkka departementa avdasvasstadusguovlluj gulluji muhtem stahta fabmu-

daga ma galggi lagajt anodit ja tjadadit dajmav maijt rikjabiejvve ja raddidus la

mierredam. Migrasjavnnadoajmma ja Varrodajmadahka li muhtem buojkulvisa
stahta fabmudagajda.

Raddidus mierret juohkka jage reglerimbrevaj birra fabmudagajda. Danna |
tjaledum makkir ulme li fabmudagan ietjas doajmmaj ja man edna biednigijt

mahtti avkkit. Raddidusan li viehka stuorra mahttelisvuoda stivrrit fabmudagaj
dajmav, valla ij goassak oattjo stivrrit gaktu fabmudahka galgga lagav anodit
jali mierredit aktugasj assjen. Fabmudaga mierredi dav iesjradalattjat ja diededi
departementajda. Moatten ietja rijkan la stahtaraden fabmo njuolgga dajmadit
fabmudagaj aktan ajdan bargon. Svierigin alla dakkir mahttelisvuoda. Gahtjo-
duvva buorggon ministarstivrra;.

Raddidus avdasvasstadusav adna ajvij (generalladirektoraj) attjudimes ja balk-
kimis fabmudagajda. Dalla gavnnuji bajkoj 350 stahta fabmudaga

Budjahttaprosassa

Barggo stahtabudjehtajn la guhka prosassa mij algga ienep ga jagev avddala
ajggeguovddelis budjahttajahke algga. Prosassa algga javllamanon ga Finans-
sadepartemannta raddidussaj vuoset vuordedum avdeldimijt sebrudakekono-
middja. Sjnjuktjamanon dagaduvvi raddidusradedime ulme birra stahtabudjaht-
taj. Oajvveulmme boahtte jagijda mierreduvva ekonomalasj gidaproposisjav-
nan, mij guodeduvva rijkabajvvaj vuoratjismanon.

Gidan ja giesen barggo joarkka departementajn ja raddidus oajvvadusajt vadda
stahtabudjahttaj boahtte jahkaj, budjahttaproposisjavnna, rijkabajvvaj ragatma-
non.

Ga rijkabiejvve giehtadalla budjahttaproposisjavnav de departementa garvedi
reglerimbrevav fabmudagajda. Raddidus mierret reglerimbrevaj birra fabmuda-
gajda jahkemalssusime avddala.

Lahkaasadimprosassa

Svieriga rijkabiejvve mierret lagaj birra. Raddidus algat ienemus lahkaoajvva-
disajt. Raddidus guoda bajkoj 200 proposisjavnajt juohkka jage. Muhtem propo-
sisjavna oajvvadi allu ada lagajt ga iehtjada li oajvvadusa rievddadisajda lagajda
ma juo gavnnuiji.

Guoradallama ja guoradusjuohkusa

Muhtem assje majt raddidus bargga li gassjelappo tjoavddet ga iehtjada. Rad-
didus mahtta dakkir aktijvuodajn nammadit sierra guoradallev (ulmutjav) jali
guoradusjuohkusav (juogos mattijn ulmutjijn) gudi galggi assjev guoradallat.
Raddidus buojkot dahkamusav nav gahtjodum direktijvvan guoradallaj jali guo-
radusjuohkusij. Manjijbahtusa tjoahkkiduvvi diedadusan ja almoduvva ja aledidd-
jen sjadda.

Ga raddidus sihta ada lagav biejadit de ienemusat navti dagaduvva:

1. Stahta guoradallam nammaduvva guoradalatjit assjev. Guoradusjuogos
jali uimusj dahkamusav oadtju guoradallat avdeldimijt masi raddidus sihta
tjada dit. RAGma dahkamussaj vatteduvvi nav gahtjodum guoradusjuogosdi
rektij van.

2. Ga guoradallam la garves de guoradalle jali guoradusjuogos diedadusav
tjalla.

3. Diedadus rajaduvva fabmudagajda, organisasjavnajda, kommuvnajda

ja ietja oassebielijda gudi oadtju vaddet vuojnojt, nav gahtjodum remissavas
stadusa. Jus moadda remissainstansa li vuosstij de marradus mahtta sjad
dat ij assjev joarkket, jali gahttjalit ietja tjoavddusijt gavnnat ga majt guora
dallam oajvvat.

4. Diedadus rajaduvva aj Lahkaradaj mij gehtjat juridijkalasj vuojnojt.

5. Raddidus mannela tjalla oajvvadusav, proposisjavnav, rijkabajvva;.

6. Rijkabiejve barggojuohkusijs akta oadtju vuojnojt vaddet oajvvadussaj
(barggojuogosarvvadallam).

7. Rijkabiejvve jienas proposisjavna birra. Jus dahkkiduvva de ada lahka
mahtta almoduvvat Svieriga riektabiejadustjoahkken, SFS.

Muhtem lahkaasadibme mij Svierigij guosska dagaduvva Europa unijavnan.
Muhtem laga ma dahkkiduvvi EUan li famon Svierigin vani rijkabiejve mierredak
assjen.

Svieriga sebrudakmodalla

Demokrahtalasj vuogadahka valljit majt sihta

Svierik la demokratiddja parlamentaralasj stivrrimvuogijn, mij merkaj gajkka al-
mulasj fabmo almmugis mierreduvva. Laga asaduvvi rijkabiejves 349 ajrrasij gudi
valljiduvvi almmugis juohkka naljat jage. Juohkka valljima mannela rijkabiejve
hallaoajvve oajvvat ada stahtaminisstarij. Stahtaministar valljiduvva rijkabiejves
ja dahkamusav oadtju raddidusav vuododit.

Formalalattjat Svierik la konstitutionella monarkiddja ganagisajn Carl XVI Gustaf
stahtaoajvven. Monarkan la symbolalasj stahtaoajvvedoajmma beru seremo-
niella vidno;.

Ga almmuk valljima dagaduvvi de li Svieriga bajkoj gietjav miljdvnna ulmutjijn
jienastimriektajn mahttelisvuohta oassalasstet ja bajnatjit gudi galggi almmugav
rijkabiejven, lanndadikken ja kommuvnajn avdastit.

Jenastittjat galman valljimijn galgga 18 jage allim manemusat valljimbiejve.

Letjan ga jienastit gavnnuiji ietja vuoge bajnatjit svieriga politijkav. Muhtem bu-
ojkulvisa li oassalasstet politijkalasj belludahkaj, vuojnojt vaddet guoradusjuohku-
sij ja guoradallamij diedadusajda, ja oassalasstet almmukjienastimijn.

Juohkka vidat jage li aj valljima EU-parlamanntaj, EU:a dsadusajs ajnna mij la
njuolggavalljidum. Gajka gudi li viesajdiddje EU-sebrulasjrijkan ja almmuktjale-
dum Svierigin oadtju jienastit Svierigin.

Svieriga tjuottjudusmodalla — galmma miere

Svierig stivrriduvva galman mieren: rijkalattjat, dajvalattjat ja bajkalattjat. Duod-
den la europalattjat.

Rijkalattjat

Rijkabiejvve, manna | fabmo lagajt vuodit, almmugav avdas rijkalattjat. Rad-
didus Svierigav stivrri ga dajmat Rijkabiejve marradusaijt ja algat ada lagajt ja
lahkarievddadisajt. Bargon viehkken raddidusan la Raddidusdajmadahka ja
stahta fabmudaga.

Dajvalattjat

Svierik la juogadum 21 lenajda. Juohkka lenan gavnnu stahta dajvak fabmuda-
hka, lenastivrra. Muhtem ietja stahta fabmudagajn la aj doajmma dajvalattjat ja
bajkalattjat. Gavnnuiji 20 lanndadikke. Alemus mierrediddje organa | lanndadig-
gejali dajvakfabmoduvvam. Kommuvnnalahka stivrri lanndadikkij dajmav valla
gavnnu sadje iesjstivrrimij, dat javlla mierreduvva juohkka aktugasj kommuv-
nan, lanndadikken jali dajvan dan guovlon.

Bajkalattjat

Svierigin li bajkoj 290 kommuvna. Kommuvna avdasvasstadusav adni ienemus
sebrudakdievnastusas ma gavnnuiji ganna arrop. Sija ajnnasamos vidno la
avddaskavlla, skavlla, sosialadievnastus ja vuorrasijhukso. Kommuvna stivrri-
duvvi politijkarijs gudi li almmugis valljidum. Alemus mierrediddje organa | kom-
muvnnafabmoduvvam. Kommuvnnalahka stivrri kommuvnaj dajmav valla degu
dajvalattjat gavnnu mahttelisvuohta iesjstivrrimij.

Europalattjat

Svierik gabtjaduvva EU:a njuolgadusajs ja oassalassta prosessan manna ada
aktisasj njuolgadusa garveduvvi ja mierreduvvi. Raddidus avdas Svierigav
Europa raden ja Europa unijavna raden, mij alu gahtjoduvva minisstarraden jali
rade mij mierret njuolgadusajt boahtteajge aktisasjbargguj. Stahtaminisstarin la
aj gajkbadjasasj avdasvasstadus Svieriga EU-politijka avdedimes ja aktidimes.

Svieriga vuodolaga

Vuodolaga li ietja lagaj badjela ja ij aktak lahka oattjo vuodolagajt vuosteldit. E
ga mahte rievddaduvvat sammi alkket ga ietja laga. Rievddadis ravkka rijka-
biejvve mierret sammi marradusav guovten umasse balen. Ajgen marradusaj
gaskan galgga vil valljim rijkabajvvaj arrum.

Vuodolaga guosski stivrrimvuohkaj ja demokratiddjaj, travnnavuorruj, moalg-
gemfriddjavuohtaj ja prienntimfriddjavuohtaj ja ietja vuodo friddja-ja rievtesvuo-
da:

* 1974 jage svieriga avdemusvuodolahka sisanet vuodoijt svieriga stahtas
tivr rimvuohkaj, gaktu raddidus galgga barggat, makkir vuodo friddja-ja
rievtesvuo da li svieriga almmugin ja gaktu valljim rijka bajvvaj galgga tjada
duvvat.

* 1810 jage ars suksesjavnnaarnik njuolgat gaktu svieriga travnna arbbiduv-
va, dat javlla gut galgga ganagissan jali drattnigin.

* 1949 jage prienntimfriddjavuohtabiejadus sisanet iehtjadij siegen biejadu
sajt prienntimfriddjavuoda birra ja riekta gajkkasasj assjetjallagijt lahkat.

* 1991 jage moalggemfriddjavuohtavuodolahka njuolgat moalggemfriddja
vuo dav radion, tv:an, filman ja &da sjimuk mediajn.

Ulmutjij riekta
Rijkabiejven, raddidusan ja alles stahta, dajvak ja kommunvna dajman la av-

dasvas stadus ulmusjriektajs vaj e doajeduva. Raddidusa guhkaajggasas;j
ulmme | nannit alles roadduj ulmutjij riektajda Svierigin.

Svierigin ulmutjij riekta suoddjiduvvi goappatjaga vuodolaga ja ietja lagaj ja
biejadusaj baktu. Duodden vil Europa konvensjavnna la famon suodjaj ulmutjij-

riektdjda ja vuodo friddjavuodajda lahkan Svierigin 1995 rajes. Gavnnuji aj ietja
rijkajgasskasasj sabadusa stahtaj gaskan ma mierredi ulmutjijriektajt.

Raddidusa dahkamus avddanahttet ja suoddjit ulmutjij riektajt dabddomerkav
vadda goappatjaga rijkalasj politijkkaj ja alggorijkapolitijka gajkka asijda.

Buohtaarvvo

Svierigin la guhkaajggasasj arbbedahpe barggat buohtaarvvoassijij. Buoh-
taarvvo merkaj nissunijn ja aimmajn li sammi riekta ja mahttelisvuoda gajkka
viessoma guovlojn, buojkulvissan sammi vidjura barggomarnanin, juogedum
avdasvasstadus hejmas ja manajs ja ekonomalasj buohtaarvvo.

Vila | famo ja bajnnema juohkem nissunij ja almmaj gaskan umasslagasj sebru-
daga umasse &sijn. Politijkka la guovlojs akta manna sjiervvejuohkem la avtaar-
vulasj. Rijkabiejven la nissunij Iahko 45 prosannta ja aimma 55 prosannta. letja
guovlojn, nav gak diedalasj guovlon, kultuvran, massmediajn, svieriga girkkon,
ja aladusiellemin, de nissuna li binnebu mierrediddje virgijn. Aladusiellemin li
almmaj lahko stuoramus, vajku muhtem rievddadisa manemus jagijn.

Almulasjvuohta
Almulasjvuohtaprinsihppa

Almulasjvuohtaprinsihppa merkaj fabmudagaj, rijkabiejve ja mierrediddje
kommuvnna tjahkanimij doajmma nav guhkas mahttelis galgga sadjihin arrot.
Loabedittjat mahttelisvuodav gehtjadibmaj sija dajman, de prinsihppa almulas;j
assjetjallagij almulasjvuoda birra | tjaleduvvam avtan vuodolagan, prienntim-
friddjavuohtabiejadus.

Almulasjvuohtaprinsihppa vadda gajkajda riektav almulasj assjetjallagjt lahkat.
Assjetjallaga ma duostoduvvi jali rajaduvvi Raddidusdajmadagas ja ietja fab-
mudagajs, buojkulvissan breva, marradusa ja guoradallama li ienemusat almu-
lattja. Oajvvenjuolgadus la gajkka duostodum assjetjallaga galggi registarduv-
vat duossto fabmudagan.

Muijttotjallaga ja avddabargo e iemelahkaj almulasj assjetjallagin arvustaladuva.
Jus sihta diehtet makkir assjetjallaga gavnnuji fabmudagan jali dajt lahkat de
aktavuodav vallda fabmudagajn.

Almulasjvuohtaprinsihppa merkaj aj virggeulmutjijn ja iehtjadijn gudi barggi
stahtan, kommuvnan ja lanndadikken la diedediddjefriddjavuohta. Merkaj sijan
la riekta giehttot dakkirij birra ma ietjan li tjiehkusa, tjuolldasijn sierra diedojda,
buojkulvissan mediajda, vani straffuduvvat dan avdas ja vani barggevadde
diedek gut la diedojt vaddam.

Oahttse

Vuogadahka oahttsij la ajnas doajmma loabedittjat assje li sadjiha almulas;j
fabmudagajn, buojkuldahka | hajedum moatten ietja rijkjan.

Svierigin li tjuovvo almulasj oahttse:

Justitieoahttse (JO) — jali Rijkabiejve oahttse gaktu almulattjat gahtjoduvvi
— rijkabiejves valljiduvvi gehtjadittjat fabmudaga ja sija virggeulmutja tjuovvu
lagajt ma li famon ja ietja riektabiejadusaijt sija dajman.

Justitiekanslerin (JK) li oajvvedahkamusa sujnnit fabmudagajt ja duobbmo-
stavlajt raddidusa avdas, avdastit stahtav rijdojn duobbmostavlan, hiebadit
ekonomalasj mavsalvisravkalvisajt stahta vuosstij, guoddaliddjen prienntim- ja
moalggemfriddjavuohtariektaassijijn ja raddidusa juridijkalasj radevadden arrot.

Oassteoahttse (KO) balos oasstij ajnas assjijt vidnudagaj vuosstij duobbmo-
stavlan. KO:a oajvvedahkamus la gehtjadit vaj vidnudaga tjuovvo marnanass-
tem-lagav, sabadusnjuolgaduslagav, buvtasihkarvuohtalagav ja malggat- ja
hajmmavuobddemlagav.

Nuppastimoahttse (DO) avdasvasstadusav adna nuppastimlaga allidimes.

Manaoahttse (BO) avdas manaj ja nuoraj riektajt ja ajnas assijt FN: konven-
sjavna milta, mana riektaj birra.

Mana- ja oahppeoahttsen (BEO) la dahkamus manaj ja oahppij riektajt abjjat,
skavllalaga milta.

Stahta gehtjadibme

Konstitusjavnnabarggojuogos, KU, la barggojuogos rijkabiejven mij gehtjat
stahtaradij virggedajmadusav ja raddidusassijij giehtadallamav. Duodden KU
garvet assjijt ma gulluji buojkulvissan vuodolagajda, rijkabiejvvebiejadussaj ja
rijkadarkestiddjij valljimij.

Rijkarevisjavnna, mij la fabudahka rijkabiejve vuollasasj, gehtjat stahta fab-
mudagaijt ja dajmajt ja gehtjat tjuovvu bagadisajt, njuolgadusaijt ja biejdusaijt
ja ulme mahkkaj javsadi, dat javlla raddidus ja ietja fabmudaga ietjasa bargos
avdasvasstadusav adni.

Vissa stahta fabmudaga li aj gahttjofabmudaga, dat javlla sijan la dahkamus
gehtjadit dajmaijt. Stahta gehtjat ja doarjju navti lanndadikkij, dajvaj ja kommuv-
naj bargov. Skavllainspeksjavnna | buojkulvissan gahttjofabmudahka mij skav-
1ajt sujnni, atsadittjat skavla lagajt ja njuolgadusaijt tjuovvu.

Svierik varaldin

Svierik ja EU

Svierik la &dajakmano 1.b. 1995 rajes sebrulasj EUan 1994 rijkalasj almmukjie-
nastime mannela. Sebrulasjvuohta merkaj Svierik oassalassta EU:a bargon ja
mahttelisvuohta | bajnatjit marradusaijt.

Svierik la gajt dal ajn ekonomalasj ja moneterra unijavna alggolin, EMU, mij
iehtjadij siegen merkaj sebrulasjrijkajn la euro aktisasj biednigin. Ragatmanon
2003 lij almmukjienastibme jus Svierik luluj oassalasstet biednikunijavnnai.

Bajkoj 1200 svierik viesajdiddje barggi EUan. Sijas muhtema avdasti Svierigav
ja svieriga oasalasjvuodaijt ga iehtjadijn li umasse virge EU:a tjuottudusan, bu-
ojkulvissan Europa kommisjavnan.

Svierik ja FN

Svierik sjattaj sebrulasj Aktidum nasjavnajn, FN, 1946, jage mannela ga or-
ganisasjavnna lij vuododuvvam. Dat rajes la dajmalasj oasalasjvuohta FNan
arrum ajnas oassen svieriga alggorijkapolitijkan.

Svieriga raddidus, ieneplago darjajn rijkabiejven, arvustalla aktisasjbargov
FNan gjnnasamos assjetjallagin asadittjat varalda stuorra viessomassijij. Dah-
kamus ravkka nanos FNav ja lahka aktisasjbargov bajkalasj organisasjavngj,
aktugas; rijkaj ja sivijlla sebrudagajn varaldav birra.

Svierik la 1960-lago rajes oassalasstam moatten FN:a rafegahttim dagojda.
lenep ga 70 000 svierikviesajdiddje li malggat ajgev FN-virgev dajmadam ja
moadda svierikviesajdiddje li barggam FN-sabadiddjen.

Svierik doajmma moattelagasj FN:a barggoguovlojn. Rijkka | gavnnum alga-
diddjij siegen ajnas assjijda. Jabmemstraffa hiejtedibme, manajj riekta, apar-
theida hiejtedibme, bijnedimkonvensjavnna, ja ietja guovlojn nav gak varjjofamo
unnedimen, biras ja narkotihkavuosteldibme i buojkulvisa assjijda majda
Svierik la oassalasstam. Svierik la aj stuoramus vaddijs akta FN:a umasse
organajda moattelagasj avdedimaktisasjbargon.

Nuorttarijkaj aktisasjbarggo

Aktisasjbarggo njuolgadusaj milta nuorttarijkaj gaskan la boarrasamos ja vij-
desbirastiddje dajvak aktisasjbargo varaldin. Politijkalasj aktisasjbarggo | vuo-
dodum aktisasj vuojnojn ja sidodin bahtusij mahkkaj javsadit mij avddanahtta
dajmalasj avdedibmaj ja laset Nuorttarijkaj mahttudagav ja gahpustimfamov.

Nuorttarijkaj rade

Nuorttarijkaj raden, mij vuododuvaj 1952, li 87 radeajrrasa Danmarkas, Suo-
mas, Islandas, Vuonas, Svierigis, Ferasuollus, Ruonaednamis ja Alandas. Se-
brulattja li rijkaj parlamentajn, nammaduvvi farttahasj belludagas ja valljiduvvi
parlamentas. Njuolgga valljima Nuorttarijkaj radaj e dagaduva.

Nuorttarijkaj ministarrade

Nuorttarijkaj ministarrade vuododuvaj 1971 ja | nuorttarijkaj raddidusaj aktis-
asjbarggoorgana. Ministarrade, vajku namma, ij la akta valla moadda ministar-
rade. Moadda nuorttarijkaj fahkkaminisstara tjghkani ministarraden moaddi
jahkaj. Alggorijka- ja varjjofabmominisstara e oassalasste, ja li Nuorttarijkaj
ministarrade alggolin. lj la diedon hieredis nuorttarijkaj minisstarida tjahkanit.

Aktavuohta

Telefavnna
Raddidusdajmadaga duostudahka: +46 8 405 10 00

Pavssta

Gajkka departementa (ietjan ga Alggorijkadepartemannta):
103 33 Stockholm

Alggorijkadeparteménnta: 103 39 Stockholm

E-pavssta
Gehtja Aktavuodaj vuollelin dan vebbabielen (www.regeringen.se)

